
				এই পাতাটির মুদ্রণ সংশোধন করা প্রয়োজন। 

রাজা স্বহস্তে বৃহৎ লৌহদ্বারের অর্ণল মোচন করিলেন ; মধ্যাহের দীপ্ত। , विicशाक कgय ७८दर्भ कब्रेिल ।
ষষ্ঠ পরিচ্ছেদ ।
মুগ্ধা । রজনীর তিমিরাবশেষ দিবালোকে অপস্থত হইতেছে। পূর্ব্বগগনে স্তরবিন্যন্ত স্বচ্ছ লঘু মেঘের বিচিত্র শোভায় রক্তরােগ ফুটিয়া উঠিতেছে। শুষ্ক শোণিতের মত কৃষ্ণাভ প্রগাঢ় লোহিত হইতে ক্রমে উৎপলের শ্বেতাভ লোহিত শেষে ধুসারে মিশাইয়া গিয়াছে। পশ্চিম গগন গাঢ় ধূসর-দূরে বৃক্ষ-শাখায় স্বচ্ছ অন্ধকার হৃদয়ে অতীত দুঃখস্মৃতির মত জড়াইয়া আছে। নগরে জনকোলাহল শ্রুত হয় না , তখনও নগরের নিদ্রা ভঙ্গ হয় নাই। রাজপথে ধূলিরাশি নিশার , শিশিরপাতে সিক্ত বোধ হইতেছে। রাজপথ গত দিবসের কর্ম্মবাহুল্যস্মৃতি বক্ষে লইয়া সুপ্তিময় । তাহার বক্ষে দিবসের কর্ম্মচিহ্ন - রথচক্রের রেখা, অশ্বক্ষুরের প্রতিচ্ছবি, গোমহিষের বিভক্ত ক্ষুরের প্রতিকৃতি, মানবের পাদুকার ও পদের অঙ্কন। এখন কেবল দুই চারিটি বিহগ সেই পথে পতিত শস্য-কণার বা গমনশীল কীটপতঙ্গের সন্ধানে চলিয়াছে - তাহারা নিঃশঙ্ক সাহসে লাফাইয়া লাফাইয়া চলিতেছে- ধূলির উপর আপনাদের চরণ-চিহ্ন চিত্রিত করিতেছে।
নগরোপকণ্ঠ আরও. নিঃশব্দ । নদীতীরে আশ্রমে পার্শ্ববাহিনী তরঙ্গিনীর জল-কল্লোল, গর্ভস্থ শিলাখণ্ডে আহত জলের উচ্ছাসশব্দ স্পষ্ট শ্রুতিগোচর । হইতেছে। আশ্রমে তরুশাখায় লুপ্তসুপ্তি বিহগ বিরাব আরম্ভ করিয়াছে ; দিবালোকবিকাশে-কর্ম্মকোলাহল কলয়িত জীবনের আরম্ভে · বিহুগের সেই প্রথম আনন্দধ্বনি-জীবনসংগ্রামে আহবানের প্রথম তুর্য্যনিনাদ, , ,
আশ্রম-প্রাঙ্গণ-সীমায় নদীতটে শিলাসনে বসিয়া পাৰ্বতী কি ভাবিতেছিল। * ভাবনা কিসের তাহা বলিতে পারি না, কিন্তু সে ভাবনা যে তাহাকে অভিভূত
করিয়াছিল তাহা বুঝিতে বিলম্ব হয় না। পার্ব্বতী স্থির-নিশ্চল নদীর

